
ARAN: Universiti Malaysia Sabah
I (UMS) mendedahkan sebahagian
besar daripada 600 pensyarah di uni-
versiti itu tidak mahir dalam penggunaan
bahasa Inggeris. \

Naib Canselornya, Prof Datuk Dr Mohd
Noh Dalimin berkata selain itu, ada juga
segelintir pensyarah bukan Melayu di uni-
versiti itu dikesan tidak dapat menguasai
bahasa Melayu dengan baik.

“Itu satu kelemahan bagi kia kerana
setiap pensyarah universiti sewajarnya
memiliki penguasaan baik dalam bahasa
Inggeris supaya mereka dapat menyam-
paikan pelajaran kepada pelajar dengan
berkesan.

“Tidak cukup setakat itu, ramai pen-
syarah UMS terutama bukan Melayu
juga lemah penguasaan Bahasa Melayu,
sehingga menimbulkan kesulitan ketika
berkomunikasi dan mengajar.

"Kelemahan itu tidak sewajarnya ber-
laku, kerana mereka adalah golongan
profesional yang bertanggungjawab

FAKTA NOMBOR

500

LLepasan universiti hadir kursus ‘
penamatan pengajian

melahirkan lebih graduan dari universiti,”
katanya.

Beliau berkata demikian pada persidan-
gan akhbar sempena perasmian retreat
pengurusan UMS, di Shangri-La Rasa Ria
Resort, di sini, semalam.

Mohd Noh berkata antara faktor
menyebabkan sebahagian besar pen-
syarah UMS tidak mampu bertutur dan
kurang mahir dalam bahasa Inggeris
kerana mereka belajar dari sekolah bukan
aliran Inggeris.

Katanya, sesetengah mata pelajaran
diajar di universiti seperti matematik masih
boleh diselesaikan, tanpa penguasaan
bahasa Inggeris dengan baik.

“Saya mengakui tidak berpuas hati den-
gan perkembangan ini dan akan meminta
mereka semua yang terbabit berusaha
memperbaiki kemampuan bahasa itu.

“Pensyarah termasuk yang sudah lama
berkhidmat dengan universiti masih perlu
diberikan latihan dan pendedahan, ber-
sesuaian dengan peredaran masa.

“Mereka mesti ingat, selain mengajar,
tugas pensyarah adalah melakukan penye-
lidikan untuk kepentingan masyarakat dan
negara,” katanya.

Dalam pada itu, UMS akan mengenda-
likan kursus penamatan pengajian kepada
kira-kira 500 lepasan universiti itu yang
belum mempunyai pekerjaan tetap, tahun
ini.

Mohd Noh berkata, kursus tiga bulan di
Kampus UMS Labuan itu, memberi keu-
tamaan kepada bekas belajar universiti itu,
dianggap penting untuk melengkapkan
lepas universiti ilmu tambahan.

“Peserta akan diajar kemahiran diri ter-
masuk penguasaan bahasa Inggeris serta
ilmu boleh dimanfaatkan apabila melang-
kah ke dunia pekerjaan,” katanya.



